
� TRIBUNA POLITICA

Betg spetgar miraclas d’ordaifer
DA SILVA SEMADENI, 

CUSSEGLIERA NAZIUNALA 

E n il Puschlav datti in 
project interessant. El 

sa numna «100% Valpo
schiavo» e sa basa sin in 
meglier diever da las atgnas 
resursas. Cun quai s’avran 
novas perspectivas, surtut 
per l’agricultura ed il ma
stergn. Da l’entschatta 
s’obligheschan diesch usta
rias da conceder a products 
locals in spazi spezial en lur 
purschida. Dapi quest onn 
chattan ins sin las cartas da 
menu da quests restaurants 
almain trais tratgas prepa
radas entiramain cun pro
ducts locals. Ils purs èn en
vidads a diversifitgar lur 
cultivaziun e furnir ils pro
ducts alimentars giavi
schads. Dumandada è fari
na da seghel indigena per la 
tipica bratschadella dal 
Puschlav, graun saracen in
digen per far pizzoccheri, 
farina alva indigena per 
producir ils enconuschents 
spaghettis lungs dal mulin 
da Poschiavo. La farina ed 
il graun na duain pli deri
var da l’UE u or da l’USA. 
Ed 87% dals purs dal 
Puschlav èn oz purs da bio. 
La finamira è 100% bio. La 
cultivaziun biologica garan
tescha auta qualitad. La no
va chascharia bio cun ses 
products multifars è gia sin 
buna via. Il medem vala per 
la cultivaziun dad ervas tra
diziunalas. Er autras inter
presas survegnan schanzas: 

las mazlarias, l’economia da 
laina, l’artisanat ed autras 
interpresas da la master
gnanza «100% Valposchia
vo» e «100% bio» distin
guan products locals da fitg 
auta qualitad. Sin il martgà 
èn tschertgads sco che la 
vendita dal té bio dal 
Puschlav conferma. Quests 
products èn er adattads fitg 
bain per l’export e sa cun
fan medemamain cun in 
turissem en accord cun la 
natira ed insumma per il 
svilup turistic da la Val. 

G razia a quest project 
survegn la populaziun 

ina finamira cuminaivla vi 
da la quala ella po s’orien
tar. La confidenza en sasez, 
la conscienza da la valur e 
da la muntada da las atgnas 
resursas vegnan rinforzadas 
grazia a l’intent cuminaivel. 
Era la cultura e la natira 
profitan da novas iniziati
vas multifaras. Beneventa
da è plinavant la collavura
ziun dals differents acturs e 
secturs. E betg il davos pro
fitan ils piuniers, ils em

prims purs da bio, gia baud 
persvas da lur via, da la ren
conuschientscha meritada.

I gl n’è betg uschia che 
l’avegnir è da chasa mo 

en las citads. Las regiuns da 
muntogna èn pertutgadas 
da la depopulaziun e savens 
bandunan nus las meglras 
forzas. I dat dentant era 
schanzas ch’ins sto vesair e 
trair a niz. Il project «100% 
Valposchiavo» è in project 
losch, confident en sasez, 
che sa basa sin atgnas for
zas. Ins fa betg lamenta
ziuns, ins spetga betg las 
miraclas d’ordaifer. Il pro
ject vul augmentar la valur 
agiuntada locala e salvar il 
pli lunsch pussaivel la pli
valur en la Val. Uschè sim
pel è il concept. 

I gl è in concept che vala 
era per auters projects, 

uschia era per il project anc 
pli ambizius dal Parc Adu
la. Era qua sa preschentan 
schanzas per in meglier die
ver da las atgnas resursas, 
per in svilup fundà sin atg
nas iniziativas. In parc na
ziunal è ina finamira cumi
naivla, in far per las re
giuns. Parcs naziunals èn 
giavischads era per la Sviz
ra. Il sustegn da confedera
ziun e chantun è garantì. 
Jau speresch che las regiuns 
pertutgadas nizzegian que
sta schanza unica e na sa la
schan betg starmentar dad 
arguments reacziunaris sen
za perspectivas.

� L’AURA

Sulegliv enfin dumengia
Situaziun generala: Ina punt da 
pressiun auta sa stenda da la Bis
caya sur l’Europa centrala enfin 
tar la Mar Naira. L’aria che arriva 
è entant anc miaivla. En l’autezza 
mida il current da vest vers sid
vest.
Oz: En il nord per gronda 
part sulegliv cun tempe
raturas enturn 23 grads. 
Er en l’Engiadina resti 
entant anc sulegliv cun 
temperaturas enturn 21 grads. 
En il decurs dal di arrivan ils ni
vels, i resta dentant sitg.
Prognosa: Damaun èsi variabel, 
fasas suleglivas sa barattan cun 
nivlusas. Durant il di datti uradis, 
dentant pli segir mo en il nord
vest da la Svizra.

In vaira mantun da scalgias
Sin la via da Val S. Pieder hai
dà in accident cun in camiun
da las auas da Val. Persunas
n’èn betg vegnidas blessadas.
Enturn las 11.00 charrava in ca
miun cun harassas vidas d’aua da
Val en direcziun Val S. Pieder. En
la vischinanza da Tersnaus saja il
camiun collidà en in lieu stretg

cun in auto da furniziun. Entras
la collisiun è la porta davos dal
camiun s’averta e numerusas ha
rassas cun buttiglias vidas èn cru
dadas sin via. Per rumir la via da
las bleras scalgias da las buttiglias
ruttas ha l’uffizi da construcziun
bassa duvrà ina maschina da
schubregiar vias.

Lotga an pe da hockey
� (gns) Per en de davainta 
l’Arena «Vaillant» a Tavo igl li, 
noua tgi igl HCD gioia igls sies 
gis da tgesa, ena arena da lotga.
Igls 18 da zarcladour 2017 ò li
ainten l’arena la 122avla edi
ziun dalla Festa da lotga dalla
Svizra digl nordost. Vers 180
lotgaders cumbattan aint igl

razgem per onour. Dalla partei
da èn lotgaders digls cantuns
Appenzell, Glaruna, Grischun,
Schaffusa, Son Giagl, Turgovia
e Turitg. Anc ò la prevendita
digls bigliets betg scumanzo. Igl
2012 ò chella occurrenza da lo
tga per exaimpel gia li a Silva
plana.

Per eneda èn betg igls hockeyaners igls protagonists ainten l’arena «Vail-
lant», mabagn igls lotgaders. MAD

Traffic public gratuit per giasts?
� (rtr) En sis chantuns da la 
Svizra orientala pon ils giasts ir 
gratuit cun il traffic public. Per 
il Grischun na fiss quai per il 
mument nagina opziun. La sfida: 
las finanzas. Regenza e turisti
chers èn sceptics. L’idea da por
scher als giasts il traffic public gra
tuit è tenor regenza e turistichers 
grischuns en sasez ina idea cun 
potenzial per attrair dapli giasts 
en il Grischun. In grond segn da 
dumonda è la finanziaziun dad in 

tal project. Perquai na vesa la re
genza grischuna per il mument 
nagina schanza per far vegnir il 
traffic public gratuit per turists. 
Sch’ins veglia tuttina porscher il 
trafic public gratuit, lura stoppian 
las vischnauncas e destinaziuns fi
nanziar quai e betg la regenza.

Oskar è ina carta per giasts che 
custa 10 francs e porscha diversas 
offertas gratuitas, sco per exempel 
il traffic public, visitas en mu
seums, pendicularas ed autras of

fertas turisticas. Dapi il zercladur 
2016 datti ella en ils chantuns 
Schaffusa, Turgovia, Glaruna, 
Appenzell Dadens e Dadora e 
Son Gagl.  

Tenor Martin Vincenz avess in 
tal project in grond potenzial. 
Grischun Vacanzas vul perfin in
stallar ina gruppa da lavur che 
duai evaluar co ch’ins pudess por
scher als turists ina tala offerta. Il 
problem da finanziar la purschida 
è incontestà da Vincenz.

